
Frá:
Úlfari Lúðvíkssyni,
lögreglustjóra á Vestfjörðum og sýslumanni á tsafirði og Patreksflrði.

Undirrituðum barst töívupóstur frá nefndasviði Aiþingis þann 11. maí sl. þar sem 
allsherjamefnd Alþingis óskar umsagnar undirritaðs um frumvarp til laga um breytingar á 
Íögreglulögum nr. 90/1996. Umsögn mín er svohljóðandi:

ALMENNT

í október 2009 skilaði starfshópur, sem skipaður var af Rögnu Árnadóttur, þáverandi 
dómsmálaráðherra, skýrslu til ráðherra um sameiningu lögregiuembætta. Meðal verkefna 
hópsins var að leggja fram tillögur að breytingum eða nýju skipulagi sem hefði það að 
markmiði að styrkja og efla starfsemi lögreglu og bæta nýtingu þeirra fjármuna sem til 
embætta væri varið. Starfshópurinn kannaði m.a. kosti þess að sameina öll lögregiuumdæmi í 
eitt embætti á landsvísu. Það var mat hópsins að það væri ekki raunhæft að gera slíkar 
skipulagsbreytingar þegar á árinu 2010 og lagði því til við ráðherra að stækka frekar 
lögregluembætti í stað þess að sameina öll lögregluembætti í eina stofnun. Ráðherra féllst á 
þessa niðurstöðu starfshópsins. Þá taidi starfshópurinn æskilegt að samhliða fækkun lögreglu- 
embætta yrði hugað að fækkun sýslumannsembætta. í áfangaskýrslu sem ríkislögreglustjóri 
sendi dóms- og kirkjumáiaráðherra í apríl 2008 segir m.a. að helstu markmið með endur- 
skipulagningu löggæslunnar í iandinu í ársbyrjun 2007 hafi verið að efla löggæslu í landinu, 
annars vegar með því að auka sýnilega löggæslu og hins vegar með því að styrkja rannsóknir 
lögreglunnar. Ég tel að vel hafi tekist til við að styrkja rannsóknir lögreglu en tómt mál er að 
tala um að sýnileiki löggæslu hafi aukist.

Lögreglustjórinn á Vestfjörðum, sem jafníramt er sýslumaður á ísafirði, fer með 
lögreglustjóm í eigin umdæmi og umdæmi þriggja annarra sýslumanna. í árslok 2010 voru 
7362 einstaklingar skráðir með búsetu i umdæmi lögreglustjóra. Hinn 1. febrúar 2008 var 21 
iögreglumaður í umdæminu en í janúar á þessu ári voru þeir 18 en nauðsynlegt hefur verið að 
draga úr rekstrarkostnaði, m.a. með því að fækka lögreglumönnum. Á ísafírði er lögreglustöð 
mönnuð allan sólarhringinn en svo er ekki á Hólmavík og Patreksfírði. í dag eru lögreglu- 
menn 17 en erfíðiega hefur gengið að fuilmanna varðstöð lögreglu á Patreksfírði. Samkvæmt 
skýrslu ríkislögreglustjóra frá því í janúar 2008 var tillaga þáverandi lögreglustjóra sú að í 
umdæmi lögreglunnar á Vestfjörðum starfí 22 lögreglumenn á hverjum tíma í lögregluliði út 
árið 2012.

Frumvarpið gerir ráð fyrir að áfram verði lögreglustjóri á Vestfjörðum en að sýslumannshluti 
embættisins verði skilinn frá nýju embætti lögreglustjóra. Ekki liggja fyrir upplýsingar um 
frekari útfærslur. Stofnkostnaður nýs embættis lögreglustjóra gæti orðið um 25 miilj. króna 
(laun lögreglustjóra ásamt launatengdum gjöldum (10.802.000), Laun löglærðs fulltrúa ásamt 
launatengdum gjöldum (6.500.000) iaun skrifstofumanns ásamt launatengdum gjöldum



(4.200.000), ræsting (420.000), húsaleiga (1.200.000), tölvur-grunnþj. (415.000), tölvukaup
(600.000), prentari (70.000), annað (500.000). Á sama tíma er áfram gert ráð fyrir embætti 
sýslumanns á ísafirði. Samkvæmt upplýsingum frá innanríkisráðuneyti er áætlaður 1,5% 
niðurskurður á gárheimildum til lögreglu árið 2012.

í frumvarpinu er lagt til að ráðherra verði heimilt að fela sýslumönnum að fara með daglega 
lögreglustjóm í umboði lögreglustjóra á tilteknum svæðum að teknu tilliti til sérstakra 
aðstæðna í einstökum landshlutum. Jafnframt segir að heppilegt geti verið að halda í það 
fyrirkomulag að dagleg verkstjórn lögreglu sé í höndum viðkomandi sýslumanns. Þessi 
hugsun gengur ekki upp á Vestfjörðum þar sem stjómvöld vilja stofna nýtt embætti 
lögreglustjóra. Hver er reynslan af rekstri embættis sýsliunannsins á ísafirði frá 1. janúar 
2007 þegar embættið tók við lögreglustjóm á öllum Vestfjörðum? Ef hún er góð - hvers 
vegna að skera embættið niður við trog og skipta því upp undir stjóm tveggja manna, 
lögreglustjóra og sýslumanns, og auka þannig á kostnað ríkisins og draga á sama tíma úr 
stærð og styrk embættis.

Ég er þeirrar skoðunar að sýslumaðurinn á Vestfjörðum eigi að vera áfram lögreglustjóri, með 
óskorað lögregluvald í sínu umdæmi. Embætti undir stjóm eins manns sem hefði yfir að ráða 
nægum mannskap til að takast á við verkefni lögreglu og sýslumanns í sínu umdæmi. Fyrir 
þessu eru skynsemis- og hagkvæmnisrök ekki bara í dag eða á morgun heldur til framtíðar. I 
fámenni Vestfjarða er vanhugsað að reka bæði sýslumannsembætti og embætti lögreglu- 
stjóra. Á Vestfjörðum getur lögreglustjóri sinnt störfom sýslumanns án þess að það hafi 
neikvæð áhrif á ábyrgð hans sem lögreglustjóra samkvæmt lögum. Það að fela ákveðnum 
sýslumönnum dagiega lögreglustjóm í sínu umdæmi í umboði lögreglustjóra er hugmynd sem 
kallar á aukið flækjustig en er ekki til einföldunar, hagræðis eða til að skapa festu í 
löggæslumálum. Ég tel einsýnt að á Vestfjörðum starfi einn sýslumaður sem jafnframt er 
lögreglustjóri í sínu umdæmi. Hæfilega stórt embætti með á ijórða tug starfsmanna, þ. á m. 3 
löglærða fulltrúa. Störf sýslumanns og lögreglustjóra fara ágætlega saman í stóru en fámennu 
umdæmi Vestfjarða, þar sem samgöngur eru hvað lakastar á íslandi og ótryggar yfir 
vetrarmánuði.

Ég styð hugmyndir um að í landinu verði áfram nokkur fjöldi lögregluumdæma í stað þess að 
hér verði einn lögreglustjóri yfir allri löggæslu í landinu, fyrirkomulag sem getur verið 
viðsjárvert og hættulegt lýðræðinu, þrátt fyrir að ákveðið boðvald sé til staðar frá ráðherra, 
rikissaksóknara og í vissum tilfellum ríkislögreglustjóra gagnvart lögreglustjóra.

Athugasemd við 1. gr. frumvarpsins:

í frumvarpinu er gert ráð fyrir því að heimilt verði að skipa aðstoðarríkislögreglustjóra sem sé 
ríkislögreglustjóra til aðstoðar og staðgengill hans. í núgildandi lögreglulögum er gert ráð 
fyrir því að aðstoðarríkislögreglustjórar geti verið fleiri en einn og að einn þeirra skuli vera 
staðgengill ríkislögreglustjóra. Brýnt að skipulag embættisins sé í föstum skorðum hvað þetta 
varðar og að aðstoðarríkislögreglustjóri starfi við embættið. Leggst því gegn þessari breyt- 
ingu á 4. mgr. 5. gr. laganna.



Ég álít skynsamlegt að lögreglustjórinn á Vestfjörðum verði jafhframt sýslumaður og að í 
Vestmannaeyjum verði sama fyrirkomulag. Umdæmi lögreglustjóra ættu að vera lögbundin. 
Þrátt fyrir sameiningu sveitarfélaga get ég ekki séð að það eigi að hafa áhrif á umdæmismörk 
lögreglu. Skapa þarf lögreglunni í landinu eins sterka umgjörð og nokkur kostur er. Lögreglan 
er ein af grunnstoðum samfélagsins og því brýnt að ákveðið verði með lögum hvar mörk 
umdæma skuli liggja en að framkvæmdavaldinu verði ekki falið það verkefni að ákveða þessi 
mörk með útgáfu reglugerðar. Ég tel rétt að við embætti lögreglustjórans á höfuð- 
borgarsvæðinu og á Suðumesjum starfi aðstoðarlögreglustjórar. Ennfremur geri ég athuga- 
semdir við þá heimild innanríkisráðherra að fela sýslumanni daglega lögreglustjóm og rekstur 
lögreglunnar í umdæmi sínu, eins og áður er komið fram. Þá skortir í frumvarpið ákvæði um 
hvar lögreglustjórar skuii sitja og hvemig starfsemi að öðm leyti verði háttað. Alþingi móti 
nauðsynlega umgjörð fyrir lögreglu í landinu en ekki framkvæmdavaldið.

Athugasemd við 5. gr. frumvarpsins:

í hverju lögregiuumdæmi skal starfa ein eða fleiri samstarfsnefnd um málefni lögreglu. Ég set 
fram spumingu um hver sé tilgangur og markmið með þessu ákvæði. Hvers er ætlast af þessu 
samstarfi?

Athugasemdir við 6. gr. frumvarpsins:

Ég tel algjörlega nauðsynlegt að staðgenglar lögreglustjóra séu löglærðir. Eðlilegt er að sá 
sem ber ábyrgð á störfum undirmanna sinna, skipi einnig starfsmenn sína. Frumvarpið gerir 
ráð fyrir því að ríkislögreglustjóri skipi yfirlögregluþjóna og aðstoðaryfirlögregluþjóna í stað 
innanríkisráðherra. Ég er þeirrar skoðunar að rétt sé að skipunarvaldið verði hjá viðkomandi 
lögreglustjórum þar sem þeir bera ábyrgð á sínum rekstri lögum samkvæmt.

Athugasemd við 2. gr. frumvarpsins:

ísafirði, 23. maí 2011.

Z.—
Úlfar Lúðvíksson, 
lögreglustjórinn á Vestflörðum og 
sýslumaður á Isafirði og Patreksfirði.


